
Uqalimaariuqsaniq | Level 11
Uqalimaariuqsaniq is an Inuktitut reading program developed in Nunavut. This program is  
based on language-acquisition research from around the world. Uqalimaariuqsaniq is a sequential  
and progressive Inuktitut reading program that supports students in their development from  
emergent to fluent readers. 
 
 
 
 
 
 

   
 
 
 
 

Book details
Level: 11      
Text type: Non-fiction
Subjects/themes: ways to reduce, reuse, and recycle, conservation, environmental stewardship, sustainable hunting  
and shopping 
Key features: added facts in Did You Know? boxes, glossary



ᑎᑎᕋᖅᑐᖅ 
ᔨᐊᓯ ᕼᐃᐅᓪ

ᐊᑐᓗᐊᖅᑕᐃᓕᒪᓂᖅ, 
ᐊᑐᒃᑲᓂᕐᓂᖅ, ᐊᑐᓕᖅᑭᓐᓂᖅ

ᑖᒃᑯᐊ ᓄᓇ, ᐃᒪᖅ, ᐊᒻᒪᓗ ᓯᓚ 
ᐊᕙᑎᑦᑕ ᐃᓚᒋᒻᒪᒋᑦ ᐱᒻᒪᕆᐊᓘᓪᓗᑎᒃ ᐃᓅᓯᕐᒧᑦ.
ᐆᒪᔪᐃᑦ ᐃᓄᐃᓪᓗ ᓴᓗᒪᔪᒥᒃ ᓯᓚᖃᕆᐊᖃᖅᑯᑦ 

ᐊᓂᖅᓵᖅᑐᑦᑎᐊᓂᐊᕐᓗᓂ ᐊᒻᒪᓗ ᐃᒥᕋᑦᓴᖃᕐᓂᐊᕐᓗᓂ. 
ᓱᕈᖅᑕᐃᓕᒪᓗᒍ ᐊᕙᑎᕗᑦ ᓴᓗᒪᑎᓪᓗᒍ ᐊᒻᒪᓗ 

ᖃᓄᐃᖏᑦᑎᐊᖅᑎᓪᓗᒍ ᐱᒻᒪᕆᐅᕗᖅ ᐃᓄᐃᑦ ᐅᑉᐱᕆᔭᖏᓐᓂ.

ᖃᐅᔨᒪᕕᑦ?

ᑕᐃᔭᐅᕗᖅ  
ᓴᐳᒻᒥᑦᓯᓂᖅ ᓄᓇᒥᒃ, 
ᐃᒪᕐᒥᒃ, ᐊᒻᒪᓗ 
ᓯᓚᒥᒃ ᐊᕙᑎᑦᑎᓂᒃ 
ᑲᒪᑦᑎᐊᕐᓂᖅ .

ᓂᐅᕕᕐᕖᑦ ᓴᖅᑭᓚᐅᖅᑎᓐᓇᒋᑦ, ᐃᓄᐃᑦ ᓄᐊᑦᑎᕙᓚᐅᖅᑯᑦ 
ᐊᑐᕆᐊᖃᖅᑕᓕᒫᖏᓐᓂᑦ ᓄᓇᒥᒃ. ᐅᖅᓱᖅ ᖁᓪᓕᓄᑦ, 

ᓴᓇᕐᕈᑏᑦ, ᐊᓐᓄᕌᑦ, ᐊᒻᒪᓗ ᓂᕆᔭᔅᓴᐃᑦ ᐊᕙᑎᑦᑎᓐᓂ 
ᐱᔭᐅᕙᓚᐅᖅᑐᑦ. ᐅᑎᖅᑎᑦᑎᓗᑎᒃ, ᐃᓄᐃᑦ ᑲᒪᑦᑎᐊᖅᐸᓚᐅᖅᑐᑦ 

ᐊᕙᑎᒥᓂᒃ ᐊᒻᒪᓗ ᓴᐳᒻᒥᓪᓗᒍ ᓯᕗᓂᑦᑎᓐᓄᑦ.

ᑲᒪᒋᑦᑎᐊᕈᓐᓇᖅᑕᐃᑦ ᐊᕙᑎᕗᑦ ᐊᑐᓗᐊᑦᑕᐃᓕᒪᓗᑎᑦ, 
ᐊᑐᒃᑲᓐᓂᖃᑦᑕᕐᓗᑎᑦ, ᐊᒻᒪᓗ ᐊᑐᓕᖅᑭᖃᑦᑕᕐᓗᑎᑦ.   

ᐊᑐᙱᓐᓂᖅᓴᐅᒐᐃᒐᕕᑦ, ᐊᑐᒃᑲᓐᓂᕋᐃᒐᕕᑦ, ᐊᒻᒪᓗ ᐊᑐᓕᖅᑭᒐᐃᒐᕕᑦ, 
ᒥᑭᓂᖅᓴᒥᒃ ᐊᕙᑎᑦᑎᓐᓂᑦ ᐱᔭᕆᐊᖃᖅᐸᒃᑲᕕᑦ. ᓴᓂᓕᐅᙱᓐᓂᖅᓴᐅᓗᑎᑦ 

ᐅᕝᕙᓘᓐᓃᑦ ᐊᑐᓂᕐᓗᖏᓐᓂᖅᓴᐅᓗᑎᑦ.

ᐊᔅᓯᕕᒻᒨᕈᕕᑦ, ᑕᑯᒐᔭᖅᑐᑎᖅᑲᐃ ᕿᔪᓐᓂᒃ, ᓴᕕᕋᔭᓐᓂᒃ, 
ᐊᒻᒪᓗ ᐊᓕᒍᕐᓂᒃ. ᑭᓱᑭᐊᖅ ᐃᒋᑕᖅ ᐊᑐᖅᑕᐅᒃᑲᓐᓂᕈᓐᓇᖅᑐᖅ 

ᐅᕝᕙᓘᓐᓃᑦ ᓴᓇᔭᐅᓗᓂ ᓄᑖᑐᑦ, ᐊᑐᕈᓇᖅᑑᓗᓂ. 
ᐃᒋᑕᐅᓯᒪᔪᑦ ᑭᓱᕈᓘᔭᑦ ᐊᑐᖅᑕᐅᔪᓐᓇᖅᑐᑦ ᓴᓇᔪᖃᕐᓗᓂ 

ᐃᓪᓗᒥᐅᑕᕐᓂᑦ, ᐃᓪᓗᕋᓛᒥᒃ, ᐅᕝᕙᓘᓐᓃᑦ ᐊᒥᓱᓂᑦ ᐊᓯᖏᓐᓂᑦ.

ᓱᒐᔭᖅᑭᑦ ᐊᓐᓄᕌᑦ ᒥᑭᓗᐊᓕᖅᑲᑕ ᐅᕝᕙᓘᓐᓃᑦ ᐊᒻᒪᔪᖃᓕᖅᑲᑕ? 
ᖃᐅᔨᒐᓱᒋᑦ ᐊᑐᒃᑲᓐᓂᕈᓇᕐᒪᖔᑕ ᓴᓇᕕᒋᓗᒋᑦ 

ᐊᓯᐊᓂᒃ, ᐊᑭᓖᖃᑎᖃᕐᓗᑎᑦ ᐱᖃᓐᓇᕆᔭᓐᓂᑦ, ᐅᕝᕙᓘᓐᓃᑦ 
ᐊᒡᒍᐊᕐᓗᒋᑦ. ᐱᑐᖃᕈᓗᒃ ᓄᕕᖅᓴᒐᖅ ᓄᐃᔭᒐᖅ 

ᖁᖓᓯᕈᓕᐊᕆᔭᔅᓴᖅ ᓄᑖᖅᑐᑦ. ᓄᐃᓚᖓ ᐲᕐᓗᒍ ᖁᓕᑕᐅᔭᑐᖃᕐᒥᑦ 
ᐊᑐᓕᖔᕐᓗᒍ ᓄᑖᒧᑦ ᖁᓕᑦᑕᐅᔭᕐᒧᑦ.

ᐊᑐᓗᐊᖅᑕᐃᓕᒪᔪᓐᓇᖅᑐᑎᑦ ᓱᑲᓐᓇᖅᑐᒥᒃ ᐊᑐᖅᑕᓐᓂᑦ. 
ᖃᒦᓐᓇᕐᓗᒋᑦ ᖃᐅᒪᖅᑯᑏᑦ ᕿᒪᒐᐃᒍᕕᐅᒃ ᐃᓪᓗᕈᓯᖅ ᐊᓯᓐᓄᑦ 

ᓇᔪᖅᑕᐅᓂᐊᖅᑎᓐᓇᒍ. ᑎᒍᓂᐊᖅᑕᐃᑦ ᖁᐊᒃᑯᕕᒻᒥᒃ 
ᓱᖅᑯᐃᕐᓗᒍ ᒪᑐᐃᓚᐅᙱᓪᓗᒍ ᒪᑐᑲᐅᖅᑐᕐᓗᒍᓗ. ᐃᒐᓛᑦ 
ᒪᑐᓯᒪᖃᑦᑕᕐᓗᒋᑦ ᐅᑭᐅᒃᑯᑦ ᐱᐅᖅᓱᐊᕐᓗᒍ ᐅᖅᑰᔪᖅ.

ᖃᐅᔨᒪᕕᑦ?

ᑯᕕᑏᓐᓇᕈᕕᐅᒃ 
ᐅᐊᓴᕐᕖᑦ 
ᑭᒍᑎᓯᐅᖅᑎᓪᓗᑎᑦ 
ᑯᕕᒍᓐᓇᖅᑐᖅ ᐃᒻᒦᓗᓂ 
24ᓂᒃ ᐃᒥᐅᑎᓂᒃ!

ᐊᑐᖏᓐᓂᖅᓴᐅᓇᕐᒥᔪᖅ ᐊᖏᕐᕋᒥ ᐃᒥᖅᑐᖏᓐᓂᖅᓴᐅᓗᓂ. 
ᑯᕕᑏᓐᓇᖏᓪᓗᒍ ᑯᕕᕕᒃ ᑭᒍᑎᓯᐅᖅᑎᓪᓗᑎᑦ. 

ᑯᕕᑎᒐᓛᑐᐃᓇᕐᓗᒍ ᑯᕕᕕᒃ ᐅᐊᓴᓕᕋᐃᒍᕕᒋᑦ ᐊᒡᒐᑎᑦ.

ᖃᐅᔨᒪᕕᑦ?

ᐅᑭᐅᖅᑕᖅᑐᒥ 
ᐊᑐᓕᖅᑭᓕᕐᕖᑦ 
ᑐᔪᐃᓲᖑᕗᑦ 
ᖃᓪᓗᓈᑦ ᓄᓇᖓᓐᓄᑦ 
ᓴᓇᔭᐅᓂᐊᕐᒪᑕ 
ᐊᓯᖏᓐᓄᑦ 
ᓄᑖᖑᓕᕐᓗᑎᒃ.

ᐃᒋᑦᑎᓚᐅᖏᓂᓐᓂ ᐃᓗᓕᖃᕈᓐᓃᖅᑐᒥᒃ ᐴᕐᒥᒃ ᐃᒋᑦᑎᕕᒻᒧᑦ, 
ᖃᐅᔨᒐᓱᒋᑦ ᐊᑐᓕᖅᑭᒐᒃᓴᐅᒻᒪᖕᒑᑦ. ᓄᓇᓕᒋᔭᐃᑦ 

ᐊᑐᓕᖅᑭᕝᕕᒃᑕᖃᑐᐃᓐᓇᕆᐊᓕᒃ. ᖃᑦᑖᕐᔪᓛᑦ, ᐊᐅᔫᑦ 
ᐃᒥᐅᑎᒥᓃᑦ, ᐊᒻᒪᓗ ᐸᐃᑉᐹᑦ ᐃᓚᒋᔭᐅᕗᑦ ᐊᑐᓕᖅᑭᒍᓐᓇᖅᑐᑦ 

ᓴᓇᔭᐅᒃᑲᓐᓂᕈᓐᓇᖅᑐᑦ.

ᐊᑐᓕᖅᑭᒍᓐᓇᖕᒋᒃᑯᕕᑦ ᑭᓱᑐᐃᓐᓇᕐᒥᑦ, ᓴᖅᑮᒐᓱᖃᑦᑕᕆᑦ 
ᐊᑐᒃᑲᓐᓂᕈᒪᓗᒍ. ᐊᑐᓕᕈᓐᓇᕋᕕᑦ ᐃᓗᓕᖃᙱᑦᑐᒥᒃ ᖃᑦᑖᕐᔪᓛᒥᒃ 

ᓄᓇᕋᕐᓄᑦ ᐃᓂᒋᔭᐅᓕᕐᓗᓂ. ᐊᐅᔫᖅ ᐃᒪᖃᐅᑎᒥᓂᖅ 
ᖃᓗᓯᔾᔪᑎᓕᐅᕐᓗᒍ ᐸᓚᐅᒑᒧᑦ ᐅᕝᕙᓘᓐᓃᑦ ᐊᓛᓯᒧᑦ. 

ᐸᐃᑉᐹᑦ ᐃᑦᑎᕐᕕᐅᔭᒥᓃᑦ ᐃᓪᓗᙳᐊᓕᐅᖅᑕᐅᔪᓐᓇᖅᑐᑦ! 
ᐊᑐᒃᑲᓐᓂᕈᓇᖅᑑᔮᖅᐲᑦ ᐊᐅᔫᒥᒃ ᐃᒪᖃᕈᓐᓃᖅᑐᒥᒃ?

19



20



ᐃᓄᐃᑦ ᓂᕿᑖᕋᐃᒐᒥ ᓄᓇᒥᒃ, ᐱᕙᓚᐅᖅᑐᑦ ᐊᑐᕐᓂᐊᕐᑕᒥᓂᒃ 
ᑭᓯᐊᓂ. ᐊᑐᖅᑕᐃᓐᓇᕆᐸᓗᑦᑐᒍ ᑭᓱᑕᖓ ᐆᒪᔪᖅ ᐊᒻᒪᓗ ᐱᕈᓗᒍ  
ᕿᓐᓂᓪᓗᒍᓗᓐᓃᑦ ᐅᐊᑦᑎᐊᕈᒃᑲᓐᓂᖅ ᐱᓂᐊᕐᓗᒍ. ᓄᐊᑦᑎᓂᖅ 

ᐅᕝᕙᓘᓐᓃᑦ ᐊᖑᓇᓱᓪᓗᓂ ᐊᑐᕐᓂᐊᖅᑐᒥᒃ ᐊᑐᓗᐊᖅᑕᐃᓕᒪᑎᑦᑎᒻᒪᑦ  
ᐃᒋᑕᔅᓴᒥᒃ. ᐱᓇᓱᓪᓗᓂ ᐊᑐᕐᓂᐊᖅᑐᓂᑐᐊᖅ ᐃᑲᔪᕆᕗᖅ  

ᐆᒪᔪᐃᑦ ᐊᒥᓲᓂᖏᓐᓂᑦ ᐊᒻᒪᓗ ᑲᒪᒋᑦᑎᐊᕈᒪᓪᓗᒋᑦ ᐆᒪᔪᑦ.

ᖃᐅᔨᒪᕕᑦ?

ᐅᑯᐊ ᐊᑐᖅᑕᐅᓲᒥᓃᑦ ᐆᒪᔪᕐᒦᙶᖅᑐᑦ.
ᐆᒪᔫᑉ ᓴᐅᓂᖏᑦ --------- ᒥᖅᑯᑏᑦ ᐊᒻᒪᓗ
                 ᐱᙳᐊᕈᑏᑦ
ᐆᒪᔫᑉ ᓄᑭᖏᑦ ------------- ᐃᕙᓗ
ᐃᖃᓗᐃᑦ ᐊᒥᕋᖏᑦ -- ᐴᔅᓴᐃᑦ
ᓂᕐᓕᐅᑉ ᐃᓯᒐᔮᖏᑦ -- ᐴᔅᓴᐃᑦ

ᐆᒪᔪᐃᑦ ᐊᖑᓇᓱᑦᑕᐅᓲᖑᕗᑦ ᓂᕿᔅᓴᑐᐃᓐᓇᐅᖏᑦᑐᒧᑦ. 
ᐊᑐᕋᔅᓴᐅᒻᒪᑕ ᓱᓇᒃᑯᑖᖏᑦ ᐆᒪᔫᑉ ᑭᓱᓕᐅᕋᔅᓴᐅᓪᓗᑎᒃ. 

ᐊᑐᒃᑲᓐᓂᕋᔅᓴᐅᒻᒪᑕ ᓱᓇᒃᑯᑖᖕᒋᑦ ᐆᒪᔫᑉ 
ᐊᑐᓗᐊᖅᑕᐃᓕᒪᓇᕐᓂᖅᓴᐅᒻᒪᑦ ᐊᕙᑎᕗᓪᓗ ᐅᐱᒋᑦᑎᐊᕐᓗᑎᒍ.

ᐊᑐᕐᓇᖅᑐᐊᓘᒻᒪᑦ ᓱᑲᓐᓇᖅᑐᒥᒃ, ᐅᖅᓱᔅᓴᒥᒃ, ᐊᒻᒪᓗ ᐊᓯᖏᓂᑦ 
ᐊᑐᕋᔅᓴᓂᑦ ᑎᑭᑎᑦᑎᖃᑦᑕᕐᓗᓂ ᓂᕆᔭᔅᓴᓂᑦ ᖃᓪᓗᓈᑦ ᓄᓇᖓᓐᓂᑦ. 

ᐊᑐᙱᓐᓂᖅᓴᐅᓇᖅᑐᖅ ᓂᕆᓂᖅᓴᐅᖃᑕᕐᓗᓂ ᐃᓄᔅᓯᐅᑎᓂᑦ 
ᓂᕿᓂᒃ ᓂᐅᕕᐊᕆᙱᖔᕐᓗᒋᑦ ᓂᕆᔭᔅᓴᐃᑦ ᓂᐅᕕᕐᕕᒻᒥᑦ. 

ᐊᐱᕆᖃᑦᑕᕆᑦ ᐃᓐᓇᕐᒥᒃ ᐃᓕᓴᐃᓂᐊᕐᒪᑦ 
ᐃᓕᓐᓂᑦ ᓇᓂᓯᔪᓐᓇᓂᐊᕋᕕᑦ ᐸᐅᕐᖓᕐᓂᒃ, ᐃᓯᕆᐅᑕᐅᔭᕐᓂᒃ,  

ᒪᓐᓂᓂᒃ, ᐊᒻᒪᓗ ᐊᓯᖏᓐᓂᒃ ᓂᕆᔭᔅᓴᐅᔪᓂᑦ ᓄᓇᒥᒃ.

ᓂᐅᕕᕋᐃᒐᕕᑦ ᓂᐅᕕᕐᕕᒻᒥ, ᓂᐅᕕᕋᓱᖃᑦᑕᕆᑦ 
ᐴᖃᓗᐊᙱᑦᑐᓂᑦ. ᒪᒪᖅᑐᓕᐊᒥᓂᕐᓂᑦ ᓂᐅᕕᕈᓐᓇᕋᕕᑦ ᐴᓕᒻᒥᒃ 

ᐊᖏᔪᒥᒃ ᐱᙱᖔᕐᓗᒋᑦ ᐊᒥᓱᓂᑦ ᐴᓖᑦ. ᓂᐅᕕᕋᐃᒍᕕᑦ 
ᓱᕋᑦᑕᐅᑎᒋᔾᔮᖏᑦᑐᓂᒃ, ᐆᑦᑑᑎᒋᓗᒋᑦ ᖃᖅᑯᐊᒐᐃᑦ ᐊᓛᓰᓪᓘᓐᓃᑦ, 

ᓂᐊᕕᐊᕆᒐᓱᒍᒃ ᐊᖏᓛᒥᒃ ᐴᓖᑦ.

ᖃᐅᔨᒪᕕᑦ?

ᐊᐅᔫᑦ ᐃᒥᒐᐅᑎᒥᓃᑦ 
ᐃᓕᒪᓇᕈᓐᓇᕐᒪᑕ 
ᐆᒪᔪᕐᓄᑦ 
ᐱᓪᓗᒍ ᓴᓂᒥᓃᑦ 
ᑎᒥᖏᓐᓃᓕᓲᖑᒻᒪᑕ. 
ᓱᕋᐃᔭᖃᑦᑕᖅᓯᐅᒃ 
ᐃᒋᓐᓂᐊᕐᓗᒋᑦ!

28



ᓄᓇᓕᐊᕋᐃᒍᕕᑦ, ᕿᒪᖃᑕᑦᑕᐃᓕᒃᑭᑦ ᓴᓃᑦ. 
ᐆᒪᔪᑦ ᓂᕆᓚᐅᓲᑦ ᐊᐅᔫᓂᒃ ᐴᔅᓴᕋᓛᓂᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᐃᒋᑕᐅᓯᒪᔪᓂᒃ ᐊᒻᒪᓗ ᖃᕗᔾᔪᑎᒋᓪᓗᓂᒋᑦ. 

ᓇᔅᓴᖃᑦᑕᖅᓯᐅᒃ ᓴᓂᓕᐅᖅᑕᓯ ᐅᑎᕈᔅᓯ ᐃᒋᓪᓗᒋᑦ ᐊᖏᕐᕋᕈᕕᑦ. 
ᐊᑐᓕᖅᑭᒐᓱᖃᑦᑕᕆᑦ ᐱᔪᓐᓇᕋᐃᒍᕕᑦ!

29



30



ᐊᑐᓗᐊᖅᑕᐃᓕᒪᒐᐃᒐᕕᑦ, ᐊᑐᑲᓐᓂᕋᐃᒐᕕᑦ, ᐊᒻᒪᓗ ᐊᑐᓕᖅᑭᒍᕕᑦ, 
ᓴᓃᑦ ᒥᑭᓂᖅᓴᐅᓲᑦ ᐊᑦᑕᕐᕕᒻᒨᖅᑐᑦ. ᓱᕈᕐᓇᖅᑐᖃᙱᓂᖅᓴᖅ ᑐᑭᓕᒃ 
ᓴᓗᒪᓂᖅᓴᖅ ᓄᓇ, ᐃᒪᖅ, ᐊᒻᒪᓗ ᓯᓚ. ᐱᓇᓱᐊᕈᓐᓇᖅᑐᐃᓐᓇᐅᔪᒍᑦ 

ᐊᕙᑎᑦᑎᓐᓂᒃ ᑲᒪᑦᑎᐊᓂᕐᒥᒃ ᓴᐳᒻᒥᒐᓱᓪᓗᒍ ᓯᓚᑎᕗᑦ 
ᖃᓄᐃᙱᑦᑎᐊᖅᑎᓪᓗᒍᓗ ᓯᕗᓂᔅᓴᑎᓐᓄᑦ.

ᐅᖃᐅᓰᑦ ᑐᑭᖏᑦ

ᐊᑐᒃᑲᓐᓂᕐᓂᖅ: ᐊᑐᒃᑲᓂᕐᓂᖅ ᑭᓱᑐᐃᓐᓇᕐᒥᒃ.

ᐊᑐᓕᖅᑭᓐᓂᖅ: ᐱᑐᖃᕐᒥᒃ ᓄᑖᖑᖅᑎᑦᑎᓂᖅ.

ᐊᑐᓗᐊᖅᑕᐃᓕᒪᓂᖅ: ᐊᑐᙱᓂᖅᓴᐅᓂᖅ ᓱᕈᖅᑐᖃᙱᓂᖅᓴᐅᓂᐊᕐᒪᑦ.

ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅ: ᐱᒻᒪᕆᐅᓂᖓ ᓴᐳᒻᒥᔅᓯᓂᖅ ᓄᓇᒥᒃ,  
ᐃᒪᒻᒥᒃ, ᐊᒻᒪᓗ ᓯᓚᒥᒃ.

ᐊᑐᕋᔅᓴᐃᑦ: ᑭᓱᑐᐃᓐᓇᐃᑦ ᐊᑐᖅᑕᐅᔪᓐᓇᖅᑐᑦ. ᓱᑲᓐᓇᖅᑐᖅ, ᐃᒪᖅ, ᐊᒻᒪᓗ 
ᐅᖅᓱᔅᓴᐃᑦ ᑕᐃᒪᐃᑑᕗᑦ.

ᐱᐅᖅᓱᐊᕐᓂᖅ: ᐅᐊᑦᑎᐊᕈ ᐊᑐᕋᔅᓴᐅᓂᐊᕐᒪᑦ.

ᐱᕈᓯᓂᖅ ᕿᓐᓂᓯᓂᕐᓗᓃᑦ: ᓄᐊᑦᑎᓯᒪᓂᖅ ᐅᕝᕙᓘᓐᓃᑦ ᐱᔭᐅᑎᑦᑎᑦᑕᐃᓕᓂᖅ.

ᑕᐅᖅᓰᓂᖅ: ᑕᐅᖅᓰᓗᓂ.

ᑭᓱᑐᐃᓐᓇᐃᑦ ᐊᒥᓲᓂᖏᑦ: ᐊᒥᓲᓂᖏᑦ ᐆᒪᔪᐃᑦ ᐅᕝᕙᓘᓐᓃᑦ ᐱᕈᖅᑐᑦ.

ᐊᔾᔨᒌᖏᑦᑐᑦ ᐊᒥᓲᒻᒪᑕ ᓄᓇᕐᔪᐊᑦᑎᓐᓂ ᓴᐳᒻᒥᓯᒪᓇᓲᑎᑦ, 
ᐃᓚᒋᓪᓗᒋᑦ ᐊᑐᓗᐊᖅᑕᐃᓕᒪᓂᖅ, ᐊᑐᒃᑲᓐᓂᕐᓂᖅ, ᐊᑐᓕᖅᑭᖕᓂᕐᓗ. 

ᐅᖃᓕᒫᑐᐃᓐᓇᕆᑦ ᖃᐅᔨᒋᐊᒃᑲᓐᓂᕐᓗᑎᑦ ᑭᓲᒻᒪᖔᑕ ᐱᖓᓱᑦ 
ᐊ ᖃᓄᕐᓗ ᐃᓅᓯᕐᓄᑦ ᐃᓚᓕᐅᑎᓯᒪᔪᓐᓇᕐᒪᖔᖅᐱᒋᑦ.


